
La zitella 
 

In un mondo che crede mano alle verità della religione, la gente cerca un 

surrogato di essa consultando astrologi, indovini e maghi. (1973)  
 

Qurant'ann, ma l'e zitèlla, 
povra fila, e si c’le bella! 

L'a incunträ un mücc' ad murùs,  
ma gnan vöin l'è dvintä spus!  

I g'hann ditt: Fatt lezz la man, 
c'al dastein l’è mia luntàn. 

Pröva a seint la Rusalia 
cl'e una donna mezza stria!  

La zitélla la gh'è andä, 
la s'è fatta visitä: 

La g'ha datt un mücc’ ad sod  
prascultä dill rob da ciod! 

- Gh'è la linea dla vita 

ca l'è grossa e bella dritta. 
Datt da fä, la me ragassa, 

parché intant al teimp al passa! 
Ma la linea dal cör  

l'è süttila e l'è dré mör. 
Datt da fä, parché l'amur 

l'impasissa tant cme un fiur! 
Gh'è la linea dla furtöina 

ca l'am pär na mezza löina. 
Vëd na spusa col so vel. 

vëd zamó la löina ad mel... – 
Po la strìa la dis pian pian: 

-Föra ancura di plan plan! 
Al la ciama un po' da pärt 

e l'ag fa anca l’zög dill cärt.  

 
 

- Leva 'l mazz, ca le impurtant. 
Carta d cör attacc un fant!  

Gh'è un bell'om c'al ta völ bein: 
datt da fä el'e l’ to spusein! —  

La ragassa, mezza matta, 
la g'ha "I cör c'al ga sbarbatta; 

e l'ha tratt in gir la vus: 
la m'ha ditt ca prest ma spus! 

So fradell, cl'è ragiunér, 
al g'ha ditt: — Fam al piasér! 

Lassa lé da fä la lucca 
 c'at ma pär na mezza ciucca! —  

Po l'è anda da la striona 



col diploma d'imbruiòna; 
al g'ha ditt: — Sum ragiunér, 

Vurriss dät un bon parér...  

Sa t'e bona d'indvinä 
cull ca g'ha da capitä, 

pröva un po' in quattr e quattr'ott 
a ciappa i nümar dal lott!  

Lezz la man e zù di sod, 
cärt da zög e tütt fa brod!  

Ag vurriss l'ass ad baston  
in sla testa di imbruiòn!  

Lassa lé, fam al piasér, 
c'al dastein I'è un gross mister! 

E l'ucona ‘d me surella  
la sarà seimpar zitella! - 

 
 


